
1. Ընթացիկ իրավիճակը և իրավական ակտի ընդունման անհրաժեշտությունը.
 2024 թվականի հունվարի 18-ին Հայաստանի Հանրապետության Կառավարության կողմից հավանության է արժանացել «Որպես նվիրատվություն բաժնետոմսեր ընդունելու» N 81-Ա որոշումը (այսուհետ՝ Որոշում)։ 
Համաձայն Որոշման Հայաստանի Հանրապետությանը` որպես նվիրատվություն «Լիդիան Ռիսորսիզ Արմենիա Լիմիթեդ բաժնետիրական ընկերությունից նախատեսվում է ընդունել ընկերությանը սեփականության իրավունքով պատկանող «Լիդիան Արմենիա» փակ բաժնետիրական 100 (հարյուր) տոկոս 5,000 (հինգ հազար) դրամ անվանական արժեքով հասարակ բաժնետոմսերից 12.5% (տասներկու ամբողջ հինգ տասնորդական) տոկոսին համարժեք՝ 12503 հատ ընդհանուր թվով բաժնետոմսերը, և դրանց կառավարման լիազորությունը վերապահվում է Հայաստանի Հանրապետության էկոնոմիկայի նախարարությանը։
Միաժամանակ, Որոշման 2-րդ կետով Հայաստանի Հանրապետության էկոնոմիկայի նախարարին հանձնարարված էր մեկամսյա ժամկետում «Լիդիան Ռիսորսիզ Արմենիա Լիմիթեդ» բաժնետիրական ընկերության հետ համատեղ սահմանված կարգով ապահովել Որոշմամբ նախատեսված բաժնետոմսերի նվիրատվության պայմանագրի կնքումը։
Հարկ է նշել, որ մինչև 2024 թվականի սեպտեմբերի 1-ը նախատեսված էր Որոշմամբ սահմանված բաժնետոմսերի նվիրատվության պայմանագրի կնքումը, սակայն Ընկերության մոտ առաջացած տեխնիկական խնդիրների պատճառով պայմանագրի կնքումը նշված ժամկետում չի իրականացվի։
Բացի այդ, Ընկերության կողմից ներկայացված գրության (որը նաև ներկայացվել է Վարչապետի աշխատակազմ) համաձայն՝ «Լիդիան Ռիսորսիզ Արմենիա Լիմիթեդ» բաժնետիրական ընկերությունը և իր բաժնետերերը ներկա պահին ներգրավված են քննարկումների վերջնական փուլում երրորդ անձի հետ՝ ուղղված կորպորատիվ վերակառուցման գործարքի իրականացմանը և Ամուլսար ծրագրի շրջանակներում գործունեության վերսկսման ֆինանսավորմանը՝ վերոնշյալ գործարքների ավարտից հետո տեղի կունենա պայմանագրի կքնումը։
Հաշվի առնելով վերագրյալը, նախագծով առաջարկվում է պայմանագրի կնքման ժամկետը երկարաձգել մինչև 2024 թվականի նոյեմբերի 1-ը։
2. Կարգավորման նպատակը և ակնկալվող արդյունքը.
Սույն որոշման ընդունման արդյունքում կապահովվի Որոշմամբ սահմանված պայմանագրի կնքումը՝ Կառավարության անունից։
3. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է ՀՀ էկոնոմիկայի նախարարության կողմից:
4. Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում:
5. Նախագծի ընդունման կապակցությամբ այլ իրավական ակտերի ընդունման անհրաժեշտության մասին.
Նախագծի ընդունման կապակցությամբ այլ իրավական ակտերի ընդունման անհրաժեշտություն չկա:
6. Կապը ռազմավարական փաստաթղթերի հետ
Նախագծի ընդունումը կապված չէ ռազմավարական փաստաթղթերի հետ:


